
A.L. 354 tal-2012

ATT DWAR IL-PROFESSJONI TAL-INĠINERIJA
(KAP. 321)

Regolamenti tal-2012 dwar it-Tifsira ta’ Xogħol tal-Inġinerija

BIS-SAĦĦA tas-setgħat mogħtija bl-artikolu 21 tal-Att dwar il-
Professjoni tal-Inġinerija, il-Ministru għar-Riżorsi u Affarijiet Rurali,
wara konsultazzjoni mal-Bord tal-Professjoni tal-Inġinerija, għamel
dawn ir-regolamenti li ġejjin:-

Titolu.1. It-titolu ta’ dawn ir-regolamenti hu r-Regolamenti tal-2012
dwar it-Tifsira ta’ Xogħol tal-Inġinerija.

Tifsir.2. F’dawn ir-regolamenti, kemm-il darba r-rabta tal-kliem ma
teħtieġx xort’oħra -

Kap. 321."l-Att" tfisser l-Att dwar il-Professjoni tal-Inġinerija;

"il-Bord" tfisser il-Bord tal-Professjoni tal-Inġinerija;

"detentur ta’ warrant" għandha l-istess tifsira kif mogħtija lilha
fl-artikolu 2 tal-Att;

"inġinier" għandha l-istess tifsira kif mogħtija lilha fl-artikolu 2
tal-Att.

Prattika tal-
inġinerija.

3. Ix-xogħol tal-inġinerija jikkonsisti fl-attivitajiet ta’ disinn,
speċifikazzjoni, żvilupp, stallazzjoni, kummissjonament, tħaddim,
manutenzjoni u de-kummissjonament ta’ xi proċess, informazzjoni u
sistemi relatati mekkaniċi, elettriċi, kimiċi, u dawk l-attivitajiet
għandhom jitwettqu minn inġinier jew bl-awtorizzazzjoni u l-gwida
ta’ inġinier li jkun detentur ta’ warrant jew ta’ soċjetà ta’ inġinieri,
kompetenti f’dak il-qasam kif rikonoxxuti mill-Bord.

